LIG] Nr.8750, daté 26.3.2001

PER PARANDALIMIN DHE LUFTEN NDAJ TRAFIKUT TE SUBSTANCAVE NARKOTIKE OSE PSIKOTROPE

Né mbéshtetje t& neneve 78 dhe 83 pika 1 té Kushtetutés, me propozimin e Ké&shillit té Ministrave,

KUVENDI

I REPUBLIKES SE SHQIPERISE

VENDOSTI:

Neni 1

Ky ligj pércakton normat pér parandalimin dhe luftén ndaj trafikut té substancave narkotike ose
psikotrope, si dhe té pérdorimit té paligjshém té substancave kimike bazé e té prekursoréve, qé

pérdoren pér prodhimin e substancave té sipérpérmendura.

Neni 2

Pérkufizime

Né zbatim té kétij ligji termat e méposhtém kané kéto kuptime:

1. "Blerje e stimuluar" kuptohet rasti kur oficeri ose agjenti i Policisé Gjygésore, i zyrés sé luftés kundér
drogés ose njé personi i autorizuar prej tyre blen substanca narkotike ose psikotrope, substanca kimike

bazé, prekursoré, duke fshehur bashképunimin me policiné ose cilésiné e tij si punonjés policie.

2. "Dorézim i kontrolluar" kuptohet veprimtaria e karakterizuar nga pérdorimi i metodave gjurmuese-
hetimore, pér té lejuar kalimin né territorin e njé ose mé shumé shteteve té substancave narkotike ose
psikotrope, té prekursoréve ose substancave té tjera z&vendésuese té tyre, t& dérguara né ményré té
paligjishme, té cilat mbahen nén kontrollin e autoriteteve policore té vendeve té sipérpérmendura pér té
identifikuar personat e pérfshiré né kryerjen e veprave penale, té parashikuara né paragrafin e paré té

nenit 3 té Konventés sé Vjenés té vitit 1988, si dhe né ligjin shqiptar.

3."Kultivim" kuptohet veprimtaria e kryer pér prodhimin e biméve gé pérmbajné substanca narkotike

ose psikotrope, ose qé mund té pérdoren pér nxjerrjen e substancave narkotike ose psikotrope.

4, "Prekursor" kuptohet substanca e nevojshme, gé pérdoret pér prodhimin e substancave narkotike ose
psikotrope; ajo veté béhet pjesé e molekulés sé prodhimit pérfundimtar. Prokursoré jané ata qé
pércaktohen nga tabelat A dhe B, qé i bashkélidhen kétij ligji. Tabelat integrohen, modifikohen dhe

azhurnohen nga Ministria e Shéndetésisé.



5. "Punonjés i policisé i infiltruar" kuptohet oficeri ose agjenti i Policisé Gjyqésore, i shérbimit té luftés
kundér drogés ose njé person i autorizuar prej tyre, i cili, pér njé hetim té Policisé Gjygésore, futet né
brendési té njé organizate kriminale, pér té individualizuar pjesétarét e organizatés dhe pér t& mbledhur

prova né ngarkim té tyre, duke fshehur bashképunimin me policiné ose cilésiné si punonjés policie.

6. "Punonjés i policisé nén mbulim" kuptohet oficeri ose agjenti i Policisé Gjygésore, pjesétar i shérbimit
té Iuftés kundér drogés ose personi i autorizuar prej tyre, qé merr pjesé né pérdorimin e metodave té
"blerjes sé stimuluar" e "dorézimit té kontrolluar", duke fshehur bashképunimin me policiné ose cilésiné

e tij si punonjés policie.

7. "Substancé narkotike ose psikotrope" kuptohet ¢do substancé, qofté me origjiné natyrore ose
sintetike, gé figuron né tabelat I, II, III té ligjit nr. 7975, daté 26.7.1995 "Pé&r barnat narkotike dhe
Iéndét psikotrope". Tabelat modifikohen, integrohen dhe azhurnohen nga Ministria e Shéndetésisé.

8. "Tabelé" kuptohet lista e hartuar pér substancat pér té cilat béhet fjalé né nenin 1.

9. "Trafik i paligjshém" kuptohet térésia e veprimeve dhe e mosveprimeve té pércaktuara né pjesén e

Kodit Penal gé trajton veprimtarité e paligjshme né fushén e drogés.

Neni 3

Komiteti Kombétar i Bashkérendimit

Krijohet Komiteti Kombétar i Bashkérendimit té Luftés Kundér Drogés, nén drejtimin e Kryeministrit.

Né pérbérje té kétij Komiteti jané: Ministri i Rendit Publik, Ministri i Drejtésisé€, Ministri i Financave,
Ministri i Punéve té Jashtme, Ministri i Shéndetésisé, Ministri i Punéve dhe Céshtjeve Sociale, Ministri i
Mbrojtjes, Ministri i Pushtetit Vendor, Ministri i Arsimit dhe Shkencés, Ministri i Kulturés, Rinisé dhe
Sporteve, Ministri i Bujgésisé dhe Ushqimit, Prokurori i Pérgjithshém dhe Kryetari i Shérbimit Informativ
Shtetéror.

Komiteti mblidhet té paktén 2 heré né vit dhe ka pér detyré té pércaktojé drejtimet e politikés sé
pérgjithshme né nivel kombétar dhe ndérkombétar té parandalimit dhe té luftés kundér prodhimit e
pérhapjes sé paligjshme té substancave té sipérpérmendura, té promovojé fushata pér té béré té
njohura efektet negative té& drogés, masat e parandalimit, asistencén shéndetésore dhe té dhénat
epidemiologjike dhe statistikore, rehabilitimin dhe integrimin e toksikodipendentéve. Komiteti
administron sistemin e mbledhjes sé té dhénave kombétare, gé lidhen me aspekte té luftés ndaj drogés,

té cilat jepen ¢do vit nga secila ministri.

Né mbledhjet e kétij Komiteti mund té thirren pér t& marré pjesé edhe ministra té tjeré, si dhe

specialisté té fushave té ndryshme.



Pér realizimin e veprimtarisé sé tij, Komitetit Kombétar i Bashkérendimit ka njé sekretari, drejtuesi i sé

cilés emérohet nga Kryeministri, i cili merr pjesé né mbledhjet e Komitetit.

Sekretaria pérbéhet nga njé staf i pérhershém specialistésh, qé pércaktohen nga ministrité, anétare té

kétij Komiteti.

Neni 4

Prané Késhillit té Ministrave krijohet Zyra e Sistemit Kombétar té t& Dhénave pér Drogén, e cila éshté

né varési té drejtuesit té Sekretarisé sé Komitetit Ndérministror té Bashkérendimit.

Zyra kryen pérpunime dhe analiza pér:

a) pérbérjen e popullsisé qé pérdor drogén me referim tipologjiné e substancave té pérdorura;

b) zonat e kultivimit, burimet dhe rrugét e trafikut té brendshém e ndérkombétar té substancave

narkotike ose psikotrope dhe té prekursoréve;

c) veprimtarité e kryera dhe rezultatet e arritura nga forcat e policisé né luftén kundér kultivimit,

trafikut dhe parandalimit;

¢) numrin dhe pérfundimet e proceseve penale pér krimet né fushén e drogés;

d) numrin e personave té denoncuar pér krime né fushén e drogés té kryera né Shqipéri dhe jashté nga

shtetas shqiptaré;

dh) vendndodhjen dhe funksionimin e shérbimeve publike e private, gé veprojné né sektorin e
parandalimit, té& kurimit dhe té rehabilitimit t& personave pérdorues té drogés, numrin e subjekteve té

rehabilituara dhe gé jané pérfshiré né veprimtari pune, si dhe tipin e trajtimit t& pérdorur;

e) numrin e subjekteve juridike e fizike, té autorizuara pér prodhimin, shitjen, eksportimin dhe

importimin e substancave narkotike ose psikotrope dhe té prekursoréve;

&) nismat e ndérmarra nga nivele té ndryshme institucionale né fushén e té dhénave, té planifikimit té

programeve pér parandalimin dhe luftén ndaj drogave;

Zyra ia paraqget rezultatet e punés sé vet Komitetit Kombétar té Bashkérendimit.

Zyra shfrytézon té dhénat statistikore gé€ i jepen nga gendrat e regjistrimit té kétyre té dhénave prané

¢do ministrie.

Neni 5



Komiteti Kombétar i Bashkérendimit, népérmjet Kryeministrit, brenda datés 30 mars té ¢do viti i
paraget Kuvendit njé relacion me té dhénat qé kané té béjné me paraqitjen e dukurisé sé drogés né
Shqipéri, me strategjité e pérshtatura, me objektivat e arritura dhe orientimet e ardhshme té Qeverisé

pér detyrimet ndérkombétare.

Kryeministri gdo 3 vjet thérret njé konferencé kombétare pér problemet e drogés dhe pér parandalimin

e luftén ndaj kultivimit e trafikut té paligjshém.

Né té ftohen té€ marrin pjesé pérfagésues té institucioneve publike dhe té organizatave jogeveritare, té

cilat kané objekt té veprimtarisé sé tyre parandalimin dhe riaftésimin e pérdoruesve té drogés.

Neni 6

Shérbimi i luftés kundér drogés

Shérbimi i luftés kundér drogés pérbéhet nga Shérbimi Qendror né Drejtoriné e Policisé Kriminale dhe

zyrat rajonale té luftés kundér drogés né pérbérje té drejtorive té policisé né qarge.

Shérbimi Qendror i Luftés Kundér Drogés (SHQLKD) éshté organi gendror pérgjegjés pér trajtimin né
ményré té unifikuar té veprimtarisé sé policisé, qé ka té bé&jé me parandalimin dhe luftén kundér
veprave penale né fushén e drogés.

Neni 7

Pér pérmbushjen e detyrave té saj SHQLKD-ja informohet me té gjitha té dhénat gé kané té béjmé me

veprimtariné e policisé né fushén e drogés, si dhe bashkérendon me Policiné Gjygésore né kété fushé.

Bashkérendimi i punés me Policiné Gjygésore rregullohet me akte nénligjore té pérbashkéta té Ministrit
té Rendit Publik dhe té Prokurorit té Pérgjithshém.

Neni 8

Punonjésit e SHQLKD-sé kané pérkatésisht atributet e oficerit dhe té agjentit té Policisé Gjygésore né té

gjithé vendin.

Punonjésit e zyrave rajonale té luftés kundér drogés kané atributet e oficerit ose agjentit té Policisé

Gjygésore né territorin administrativ té qarkut.

Neni 9

SHQLKD-ja, pér parandalimin dhe goditjen e krimeve né fushén e drogés né nivel ndérkombétar, mban

lidhje té drejtpérdrejté me shérbime simotra té policive té vendeve té tjera dhe me zyrén e Interpolit.



Neni 10

Ministria e Rendit Publik, sipas marréveshjeve ndérkombétare, dy ose shumépaléshe, mund té dérgojé

jashté territorit t& vendit punonjés t& SHQLKD-sé.

Funksionet, detyrat, pérbérja dhe numri i tyre pércaktohen me vendim té Ké&shillit té Ministrave.

Neni 11

SHQLKD-ja vihet né dijeni pér ¢do licencé, leje ose autorizim té vecanté, té |éshuar pér prodhim,
eksportim, importim, pérdorim, ruajtje e tregtim té substancave ose té pérgatitjeve, sipas nenit 97 té
ligjit nr. 7975, daté 26.7.1995 "Pér barnat narkotike dhe Iéndét psikotrope". Po késhtu veprohet pér ¢cdo
licencé dhe leje, té pezulluar ose té anuluar, sipas neneve 27 dhe 38 té po kétij ligji.

Neni 12

Né rastet e mbérritjeve té ngarkesave me substanca narkotike ose psikotrope qé eksportohen,
importohen ose tranzitohen né ményré té ligjshme, Policia Kufitare dhe doganat duhet té njoftojné

menjéheré Ministriné e Shéndetésisé dhe SHQLKD-né.

Neni 13

Shérbimi i luftés kundér drogés pérdor metodén e "blerjes sé stimuluar" me géllim grumbullimin e
provave, identifikimin e arrestimin e personave té pérfshiré né trafikun e drogave. Kjo realizohet
drejtpérdrejt nga punonjésit e kétij shérbimi ose népérmjet personave té tjeré, qé veprojné sipas u

dhézimeve té tyre.

Né té gjitha rastet "blerja e stimuluar" béhet me autorizimin e Prokurorit té& Pérgjithshém, té prokurorit
gé ka filluar procedimin penal ose té prokurorit gé kané né juridiksion territorin ku do té zhvillohet ky

veprim.

Shpenzimet e blerjes pérballohen nga fondi i veganté qé shfrytézon Policia Kriminale me miratimin e
SHQLKD-sé.

Neni 14

Shérbimi i luftés kundér drogés pérdor metodén e "dorézimit té kontrolluar" pér té grumbulluar prova
dhe pér té identifikuar autorét e veprave penale né kété fushé, shkallén e pérfshirjes sé tyre dhe rolin

gé ka cdo pjesémarrés né kété veprimtari kriminale.

"Dorézimi i kontrolluar" béhet me autorizimin e Prokurorit té Pérgjithshém, té prokurorit gé ka filluar

procedimin penal ose té prokurorit gé ka né juridiksion territorin ku éshté zbuluar prania e substancave



narkotike e psikotrope ose té prekursoréve.

"Dorézimi i kontrolluar" mund té jeté i brendshém, né hyrje, né dalje ose transit né territorin e

Republikés sé Shqipérisé.

Né rastet kur "dorézimi i kontrolluar" éshté transit né territorin e Republikés sé Shqipérisé, SHQLKD-sé i
jepet autorizim nga Prokuroria e Pérgjithshme dhe SHQLKD-ja ia komunikon kété fakt shérbimeve

simotra té shteteve té interesuara.

Né rastet e urgjencés sé vecanté, SHQLKD-ja dhe zyrat rajonale té luftés kundér drogés mund té fillojné
me nismén e tyre pérdorimin e metodés sé "dorézimit té kontrolluar", por pasi té kené njoftuar

prokurorin, i cili mund té vendosé edhe ndryshe.

Né rastet e "dorézimit té kontrolluar" té& brendshém, bashkérendimi ndérmjet zyrave rajonale té Iuftés

kundér drogés sigurohet nga SHQLKD-ja.

Kur "dorézimi i kontrolluar" éshté né dalje té territorit shqiptar, SHQLKD-ja duhet té sigurojé,
paraprakisht, miratimin e zyrés sé shtetit, ku duhet té mbérrijné substancat. Kur vendet e interesuara

jané mé shumé se njé, duhet miratimi i té gjithéve kétyre akteve.

Shpenzimet pér realizimin e dorézimit té kontrolluar mbulohen nga Drejtoria e Policisé Kriminale.

Neni 15

Shérbimi i luftés kundér drogés pérdor metodén e "punonjésit té policisé nén mbulim" dhe "té infiltruar".

Punonjésit e Shérbimit té luftés kundér drogés ose persona té autorizuar prej tyre, té cilét marrin pjesé
né veprimet e "blerjes sé stimuluar" dhe "té dorézimit té kontrolluar" ose né veprimtari té tjera, pajisjen

me dokumente identifikimi, té cilat pérmbajné gjeneralitete té pavérteta.

Né rast, kur si pasojé e késaj veprimtarie, iu kércénohet jeta, familja ose prona, pér kéta punonjés

zbatohen masa té mbrojtjes sé vecanté, té pércaktuara me vendim té Késhillit t& Ministrave.

Neni 16

Pér té siguruar té dhéna, si dhe pér identifikimin e autoréve né trafiget e drogés, punonjésit e SHQLKD-
sé, né cilésiné e oficerit e agjentit té Policisé Gjyqgésore, kané té drejté té béjné interceptime té bisedave
dhe té komunikimeve me mjete teknike e shkencore, té béjné vézhgime, fotografime e filmime sekrete,

sipas procedurave té pércaktuara né Kodin e Procedurés Penale.

Neni 17



Né pérputhje né nenin 40 té ligjit nr.8553, daté 25.11.1999 "Pér Policiné e Shtetit", SHQLKD-ja pér
parandalimin dhe luftén e trafikut té paligjshém té substancave narkotike ose psikotrope mund té
vendosé té kryhen inspektime dhe kontrolle mbi mjetet e transportit, mbi persona dhe bagazhet e tyre,
mbi mallrat né mjediset publike dhe tregtare, né lokalet e lojérave té fatit dhe né ndértesa ku ka

dyshime té bazuara se kryhet ose éshté duke u kryer veprimtari kriminale né fushén e drogés.

Neni 18

Kur ka dyshime té bazuara se njé person né hyrje ose tranzitim né kufirin shqgiptar fsheh né trup
substanca narkotike ose psikotrope, oficerét e Policisé Gjygésore procedojné pa autorizim paraprak,
duke béré kontrollin fizik, né pérputhje me nenin 40 té ligjit nr.8553, daté 25.11.1999 "Pér Policiné e
Shtetit".

Kur kontrolli fizik nuk éshté i mjaftueshém, oficerét e Policisé€ Gjygésore urdhérojné kryerjen e

ekzaminimeve mjekésore mbi até person, pasi té kené marré pélgimin me shkrim té tij.

Né rast mospranimi, oficerét e Policisé Gjygésore i béjné kérkesé me shkrim organit té prokurorisé, i cili

mund té autorizojé kryerjen forcérisht té ekzaminimeve mjekésore.

Neni 19

Drejtimi i automjeteve ose mjeteve té tjera té transportit, nén veprimin e pérdorimit té substancave

narkotike ose psikotrope, dénohet me gjobé ose me burgim deri né dy vjet.

Testet dhe ekzaminimet, pér té zbuluar nése njé drejtues i mjeteve té pérmendura né paragrafin e paré
té kétij neni éshté nén ndikimin e kétyre substancave, kryhen sipas ményrés sé parashikuar né

paragrafin e dyté dhe té treté té nenit 18 té kétij ligji.

Neni 20

Veprimet e parashikuara né nenin 16 té kétij ligji, kur kryhen gjaté pérdorimit t& metodave té "blerjes
sé stimuluar", "dorézimit té kontrolluar" dhe "infiltrimit" ose kur jané té autorizuara nga organi pérkatés

gjyqésor, né kuadér té njé procedimi penal té filluar, vlerésohen prova dhe paraqiten né gjykaté.

Neni 21

SHQLKD-ja k ur ka té dhéna té vértetuara se pasuria e njé personi éshté me prejardhje nga kryerja e
veprave penale né fushén e drogés, me autorizim té prokurorisé heton mbi kéto té ardhura dhe pasuri

té cdo lloji.

Neni 22



Pasurité e sekuestruara gjaté veprimeve antidrogé té policis&, pas konfiskimit i jepen né pronési Policisé

sé Shtetit, me kérkesén e saj.

Neni 23

Personi pérdorues i substancave narkotike ose psikotrope qé hetohet né gjendje arresti né burg ose qgé

vuan dénimin né burg, trajtohet sipas legjislacionit né fugqi.

Neni 24

Personat gé bashképunojné né ményré té fshehté ose té hapur me SHQLKD-né jané nén mbrojtjen e
veganté té shtetit. Kur pér shkak té kétij bashképunimi u kércénohet jeta, familja e prona merren né

mbrojtje té veganté.

Ményra e realizimit té& késaj mbrojtjeje pércaktohet me vendim té Késhillit té Ministrave.

Neni 25

Né rast se personi gé bashképunon me SHQLKD-né vritet pér shkak té kétij bashképunimi, shteti i

siguron familjes ndihmé financiare t& menjéhershme.

Masa e ndihmés pércaktohet me vendim té Késhillit té Ministrave.

Kur pér shkak té kétij bashképunimi béhet i paafté pér té punuar, trajtohet sipas kritereve té

pércaktuara né ligj.

Neni 26

Té dhénat, gé lidhen me identitetin ose punén gé ka béré personi, i cili bashképunon ose ka

bashképunuar né ményré té fshehté me SHQLKD-né&, pérbéjné sekret.

Neni 27

Personat gé ndihmojné me té dhéna ose né ményra té tjera pér zbulimin e krimeve me objekt drogén, si

dhe pér zbulimin dhe kapjen e autoréve, shpérblehen sipas kritereve té pércaktuara me akte nénligjore.

Dhénia e shpérblimit nuk u jepet personave gé€ i kané kryer veté kéto krime ose kané bashké&punuar pér

kryerjen e tyre.

Neni 28

Asgjésimi i substancave narkotike ose psikotrope té sekuestruara



Né té gjitha rastet kur substancat narkotike ose psikotrope nuk shérbejné mé pér shqyrtimin e géshtjes

né gjykaté, gjykata urdhéron asgjésimin e tyre.

Asgjésimi i tyre béhet né prani té prokurorit, té oficerit té Policisé Gjygésore dhe té personit té

autorizuar nga gjykata. Pér dokumentimin e kétij veprimi mbahet procesverbal né tri kopje.

Ministria e Shéndetésisé, Ministria e Rendit Publik dhe Prokuroria e Pérgjithshme hartojné rregulloren e
pérbashkét pér ruajtjen, administrimin dhe teknikat e asgjésimit té substancave narkotike ose

psikotrope té sekuestruara.

Né té gjitha rastet e sekuestrimit t& biméve narkotike té kultivuara, asgjésimi i tyre béhet me

procesverbal né vendin ku jané zbuluar, duke mbajtur mostra té biméve narkotike pér ekspertim.

Kur substancat narkotike ose psikotrope jané barna té pérdorshme (me konfeksion té rregullt dhe té

paskaduara), ato nuk asgjésohen, por i kalojné né administrim Ministrisé sé Shéndetésisé.

Neni 29

SHQLKD-ja i kérkon gjykatés marrjen e mostrave té substancave narkotike ose psikotrope té nevojshme
pér kryerjen e veprimeve policore dhe pér stérvitjen e genve té drogés, duke motivuar arsyen e késaj

kérkese.

Ministria e Shéndetésisé i kérkon gjykatés népérmjet SHQLKD-sé mostrat e nevojshme té substancave

narkotike ose psikotrope pér arsye studimore e shkencore.

Ményra e asgjésimit té& mostrave pércaktohet né rregulloren e pérbashkét, sipas paragrafit té treté té
nenit 28.

Neni 30

Ngarkohen Késhilli i Ministrave, Ministri i Rendit Publik, Ministri i Shéndetésisé dhe Prokurori i

Pérgjithshém té nxjerrin akte nénligjore né zbatim té kétij ligji.

Neni 31

Té gjitha aktet ligjore e nénligjore, gé bien né kundérshtim me kété ligj, shfugizohen.

Neni 32

Ky ligj hyn né fugi 15 dité pas botimit né Fletoren Zyrtare.

Shpallur me dekretin nr.2963, date 9.4.2001 te Presidentit te Republikés se Shqipérisé Rexhep Meidani



TABELAT E PREKURSOREVE

Tabela A Tabela B

Acid N-acetilantranilik Anhidrid acetik

Efedriné Aceton

Ergometriné Acid antranilik

Ergotaminé Eter etil

Izosofrole Acid hidroklorik

Acid lisergjik Metil etil ketoné

3,4-metilenedioksifenil-2-propanoné Acid fenilacetik

1-fenil-2-propanoné Piperidiné

Piperonal Permagant potasi

Pseudoefedriné Acid sulfurik

Safrole Toluené

Kripérat e 1€ndéve té renditura né kété Kripérat e Iéndéve té renditura né kété

Tabelé kudo gé ekzistenca e kétyre tabelé kudo qé ekzistenca e kétyre

kripérave éshté e mundur. kripérave éshté e mundur (kripérat e

acidit hidroklorik dhe té acidit

sulfurik jané pérjashtuar né ményré

té veganté).

